
সংস্কৃতির ভাঙা সেতু ইলিয়াসের একমাত্র প্রবন্ধগ্রন্থ। গল্পের মত প্রবন্ধেও ইলিয়াস সরাসরি সার্জারিতে চলে যান। ঘুরিফিরিয়ে নয়,সোজাসুজি।অতলস্পরশি ভাবনা ও বিশ্লেষণ। সুগভীর অন্তর্দৃষ্টি, তীক্ষ্ণ পর্যবেক্ষণ শক্তি।ক্ষুরধার যুক্তি। কিছু জায়গায় একমত না হওয়া গেলেও তাঁর মতামতের প্রতি শ্রদ্ধা না জানিয়ে উপায় থাকে না।

সংস্কৃতির ভাঙা সেতু প্রবন্ধটা একদম রগধরা। মধ্যবিত্ত সংস্কৃতির ফাপা জায়গাটা দেখিয়ে দিয়েছেন। ও বামপন্থি রাজনীতিবিদ / কর্মীদের কোন জায়গাটায় ভুল হচ্ছে তা ইন্ডিকেইট করেছেন। আরো একটি কথা বলেছেন খুবই মূল্যবান –
”বামপন্থি রাজনীতিবিদদের কাছে শ্রমজীবী মানুষ হল আন্দোলনের হাতিয়ার।তাকে হাতিয়ার হিসেবে ব্যবহার করতে পারলেই বামপন্থি রাজনীতিবিদদের অনেকেই নিজেদের সফল বিপ্লবী ভাবেন। কিন্তু বামপন্থি রাজনৈতিক আন্দোলন ত পরিচালিত হয় শ্রমজীবীর শাসনপ্রতিষঠার লক্ষে।তা হলে তাদের কেবল হাতিয়ার হিসেবে ব্যবহার করার অধিকার রাজনীতিবিদরা পান কোথেকে ?”

ভাল লেগেছে মানিককে নিয়ে তার ”মাণিক বন্দ্যোপাধ্যায়ের রাগী চোখের স্বপ্ন ” এই প্রবন্ধটি পড়ে। মানিককে আরো ভাল ভাবে পড়ার ইচ্ছে জাগ্রত হয়েছে উনার লেখাটা পড়ে। উনার সব প্রবন্ধ মননে , চিন্তায় সমৃদ্ধ।তার চিন্তাসীমানা খুবই স্পষ্ট।ভাষা সহজ। প্রবন্ধ সাহিত্যে ও যে তিনি মাস্টার তার একটা প্রমাণ দিলেন যেন।

বইটি চিন্তাশীল পাঠককে নাড়া দেবে।ব্যক্তিগতভাবে বলব এ ধরণের বই পড়া খুবই দরকার। নিজের ব্যক্তিসত্তা, সমাজ ও রাষ্ট্রকে চেনা ও যাচাই করতে যেসব প্রশ্ন আসাস উচিত এ বই তার ভিত্তি এনে দিবে বলে বিশ্বাস করি।

